
Hoofstuk van die dag: Job 32

Maar dit is die gees in die mens wat die mens insig gee, die
gees wat van die Almagtige af kom. (vers 8)

Na die heel eerste “sinode” van die vroeé kerk maak die
vergadering hulle besluit bekend deur te sé: “Die Heilige Gees
en ons het besluit ..” (Hand 15:28). Dié uitspraak het
sedertdien ’'n groot geskilpunt in die kerk geword, want menige

sinode het al daarop aanspraak gemaak dat hulle besluite onder
leiding van die Heilige Gees geneem 1is, terwyl dit nie altyd
die geval is nie. En wanneer 'n sinode of persoon beweer dat
'n besluit onder die Gees se leiding geneem 1is, wie durf dan
daarteen stry? Dan stry jy mos teen die Gees!

Iets hiervan is ook waar van Elihu se argument — sy insigte
kom direk van die Almagtige af (vers 8). Pasop as jy van hom
verskil! Die Bybellennium sé hieroor: “Job het God om ’'n
hofsaak gevra (hfst 31) en toe kry hy skielik een, met ’'n
klein godjie as regter.”

Hoewel Elihu se woorde aanvanklik minder veroordelend klink as
dié van die ander drie, lewer hy ook geen wesenlike bydrae
nie, soos ons later sal sien. Pred 7:16 (OAV) sé tereg: “Wees
nie alte regverdig en hou jou nie buitengewoon wys nie ..”

’

Onlangse Bydraes

= Voorspel tot die sondvloed

- Hagar

= Joh 1:14 en 16 Die Woord het mens geword

= Lot se dogters

= Psalm 103 Die Here is vol liefde en ontferming

